


АВТАН 

Пирӗн пӗр пысӑк хӗрлӗ автан пур. 
Вӑл тӑр кӑнтӑрла урапа ҫине хӑпарать те: 
«Кики-рик-ку» тесе авӑтать. Сасси аван, хӳри 
илемлӗ, авӑна-авӑна тӑрать. Кикирикки пысӑк, 
тӗклӗ ураллӑ, качи вӑрӑм. 
Сирӗн автан ҫапла-и? 



Л А Ш А ШЫРАНИ 

Пӗр ҫын хӑйӗн айӗнчи лашине виҫӗ кун шыранӑ тет. Пӗр яла 
пырса ыйтать тет: 

— Лаша курмарӑр-и?—тесе. 
— Ҫук, курмарӑмӑр,—тесе калаҫҫӗ тет. 
Тэта тепӗр яла пырса ыйтать тет: 
— Лаша курмарӑр-и?—тесе. 
— Ҫук, курмарӑмӑр,— тесе калаҫҫӗ тет. 
Ҫапла ялтан яла тек ҫӳрет тет. 
Ҫӳресен-ҫӳресен пӗр ӑслӑрах ҫынна тӗл пулчӗ тет те: 
— Эсӗ ӑҫта та пулин ют лаша ҫӳренине курман-и?—тесе 

калать тет. 
— Ҫук, курман. Хӑҫан ҫухалнӑ сан лашу?—тесе каларӗ тет. 
— Паянхипе виҫӗ кун ӗнтӗ ак,— тесе каларӗ тет. 
— Лашу мӗн тӗслӗччӗ?—тесе каларӗ тет леш ҫынӗ. 
— Шурӑ улаччӗ,— тесе каларӗ тет. 
— Ҫак ху айӑнтиех мар-и?—тесе каларӗ тет лешӗ. 
Хайхи ут ҫинчен анса пӑхрӗ тет те лашине: 
— Ҫакӑ, ҫакӑ, ҫакӑ!—тесе каларӗ тет. Лаши ҫине сиксе утланчӗ 

тет те савӑннипе чуптара пачӗ тет килне. 

ЧАЛХА ҪЫХНИ 

Эпӗ пӗчӗкҫӗ чухне пӗрре анне пуҫланӑ чӑлхана ҫыхма тытӑнтӑм. 
Ҫыха пӗлмесӗр ҫиппине пӗтӗмпе чӑлхантарса пӗтертӗм. 

Анне ҫакна курчӗ те: 
— Ачам, малтан ҫыхма вӗрен-халӗ, унтан тин ҫыхтарӑп,— терӗ. 

ӖҪ ҪИНЧЕ 

Эпир пӗрре чикӗри ана ҫинче тулӑ выратпӑр. Эпӗ кӗлте ҫыхрӑм 
та ӑна тӗм ҫине леҫсе хутӑм, ҫав вӑхӑтра ҫурлана таҫта ҫухатрӑм. 

Пӑхкалатӑп, пӑхкалатӑп—ҫук. Ҫурлана пичче тупнӑ та калама-
сӑр тӑрать. Атте уншӑн ҫилленчӗ те ятла пуҫларӗ. 

— Ӗҫ патӗнче вылямаҫҫӗ, ӗҫ юлать!—терӗ. 
Мана тата: 
— Кӗлте ҫыхнӑ чухне ҫурлана хулпуҫҫи ҫине хураҫҫӗ,— терӗ. 

ЧАКАК 

Чакак ҫулла вӑрманта пурӑнать, 
юр ҫусан яла пырать. Ҫулла вӑрман-
та вӑл чӗпӗ кӑларать; ялтан ҫӑмарта 
вӑрласа кайса чӗпписене таранта-
рать. Хӗлле, сивӗ пулсан, йывӑрлӑх 
ҫине ларать те: «Чак-чакак, чак-
чакак» тесе чакаклатать. 

СӲСМЕН ХАКӖ 

Пирӗн ялта ӗлӗк пӗр ҫын пасар-
тан сӳсмен илсе таврӑннӑ тет. Ун 
патне кӳрши пынӑ тет те: 

— Сӳсменне хаклӑ патӑн-и?— 
тесе ыйтрӗ тет. Ку каларӗ тет: 

— Хакне-мӗнне пӗлмерӗм, аллӑ 
пус патӑм,— терӗ тет. 

ХӐТА 

Пирӗн пата пӗрре ҫӑварнире хӑна килчӗ. Пичче ӑна: 
— Кӗрех пӳрте, хуньӑм,— терӗ. 
Пӳрте кӗрсессӗн эпӗ те хӑнана хуньӑм тесе чӗне пуҫларӑм'. 
Аттесем манран кула пуҫларӗҫ: 
— Санӑн хуню пулмасть вӑл, пиччӳ хунӗ пулать, санӑн ӑна 

хӑта тесе каламалла,— терӗҫ. 



У ТА PA 

Виҫӗ ҫын утта кайнӑ тет. Вёсен лаши лачакана путса ларнӑ 
тет. Ҫыннисем пӗри Каринкке ятлӑ, тепри Емелкке ятлӑ, виҫҫӗ-
мӗшӗ Ҫаманкка ятлӑ пулнӑ тет. 

Ҫаманкка калать тет: 
— Как быть, Каринкке? Епле тӑвас, Емелкке?—тесе калать тет. 
Каринкки калать тет: 
— Ҫапла тӑвас, Ҫаманкка!—тесе калать тет. Лашине аран 

туртса кӑларнӑ тет вара. 

V 
— Аҫта каятӑн, икӗ ура? 
— Тӑватӑ урана шырама. 
— Аҫта каятӑн, тӑватӑ ура? 
— Ултӑ урана шырама. 


